
საქართველოს
საკანონმდებლო
სიახლეები

იხელმძღვანელეთ
კანონმდებლობით

პარლამენტის ევროპასთან ინტეგრაციის 
კომიტეტმა ევროკავშირთან გაფორმებული 
შეთანხმებების რატიფიცირებას მხარი დაუჭირა

2022 წლის 22 ნოემბერს პარლამენტის ევროპასთან 
ინტეგრაციის კომიტეტმა მხარი დაუჭირა 
რატიფიცირებისთვის წარმოდგენილ ევროკავშირის 
„საგადასახადო პროგრამაში" საქართველოს 
მონაწილეობის შესახებ" შეთანხმებასა და ევროკავშირის 
„საბაჟო პროგრამაში" საქართველოს მონაწილეობის 
შესახებ შეთანხმებას. 

ევროკავშირის „საგადასახადო პროგრამაში“ საქართველოს 
ჩართულობა საქართველოს შესაძლებლობას მისცემს 
მოახდინოს საინფორმაციო ტექნოლოგიების განვითარება, 
შექმნას საინფორმაციო სისტემების ახალი კომპონენტები 
და ხელი შეუწყოს არსებული სისტემების განვითარებას, 
ექსპლუატაციასა და ხარისხის კონტროლს. 
„საგადასახადო პროგრამაში“ საქართველოს ჩართულობა 
ასევე ხელს შეუწყობს საქართველოსა და ევროკავშირის 
საგადასახადო უწყებების წარმომადგენლებს შორის 
თანამშრომლობის გაუმჯობესებას. 

საქართველო

ევროკავშირის „საბაჟო პროგრამაში" საქართველოს 
მონაწილეობა ხელს შეუწყობს საბაჟო სფეროში 
ევროკავშირისა და საქართველოს თანამშრომლობას, 
ახალი სისტემების შექმნას, ევროკავშირისა და 
საქართველოს საბაჟო უწყებებს შორის 
თანამშრომლობის გაძლიერებას, სავაჭრო 
პროცედურების გამარტივებასა და საინვესტიციო 
გარემოს გაუმჯობესებას. 

საჯარო შესყიდვების შესახებ კანონპროექტი

პარლამენტი საჯარო შესყიდვების შესახებ ახალ 
კანონზე მუშაობს. კანონპროექტის განხილვა ამჟამად 
პარლამენტის სხვადასხვა კომიტეტებში 
მიმდინარეობს.  

კანონპროექტი მიზნად ისახავს ასოცირების 
შეთანხმებით განსაზღვრული ვალდებულებების 
შესრულებას და საჯარო შესყიდვების 
კანონმდებლობის ევროკავშირის დირექტივებთან 
დაახლოებას.

კანონპროექტით რადიკალურად იცვლება საჯარო 
შესყიდვების სფეროში მოქმედი ნორმები და 
მიდგომები და ინერგება ევროკავშირის 
დირექტივებით გათვალისწინებული ახალი 
პროცედურები და ინსტრუმენტები. კანონპროექტით 
განსაზღვრულია საჯარო შესყიდვის შემდეგი 
პროცედურები: ღია პროცედურა, შეზღუდული 
პროცედურა, კონკურენტული დიალოგი, 
ინოვაციური პარტნიორობა, კონკურსი, წინასწარი 
გამოქვეყნებით მოლაპარაკების პროცედურა, 
წინასწარი გამოქვეყნების გარეშე მოლაპარაკების 
პროცედურა, საჯარო შესყიდვის პროცედურები 
სოციალურ და სხვა სპეციფიკურ სფეროში 
მომსახურების შესყიდვის მიზნით.

მნიშვნელოვან სიახლეს წარმოადგენს ის გარემოებაც, 
რომ თუ საქონლის ან/და მომსახურების შესყიდვის 
სავარაუდო ღირებულება 100 000 ლარზე ნაკლებია, 
საჯარო შესყიდვის განსახორციელებლად 
სავალდებულო აღარ იქნება შესყიდვების 
კომიტეტის გამოყენება.

კანონპროექტი ასევე მოიცავს თავდაცვისა და 
უსაფრთხოების სფეროსთან დაკავშირებული 
საჯარო შესყიდვების რეგულირებასაც, რაც 
შეთანხმებულია ნატოს კომიტეტთან. 

კანონპროექტის თანახმად, საჯარო შესყიდვის 
სპეციალისტები სავალდებულო სერტიფიცირებას 
დაექვემდებარებიან.

ცვლილებები საქართველოს საჰაერო 
კოდექსში

საპარლამენტო კომიტეტებში მიმდინარეობს 
განხილვები საქართველოს საჰაერო კოდექსში შესატან 
ცვლილებებთან დაკავშირებით.

ცვლილებები მიზნად ისახავს სამოქალაქო ავიაციის 
საერთაშორისო ორგანიზაციის (ICAO) მიერ სსიპ 
„სამოქალაქო ავიაციის სააგენტოში“ ჩატარებული 
ყოვლისმომცველი აუდიტის ფარგლებში 
გამოვლენილი ნაკლოვანებების აღმოფხვრასა და 
საქართველოს საჰაერო კოდექსის ჰარმონიზაციას 
„საერთაშორისო სამოქალაქო ავიაციის შესახებ“ 
ჩიკაგოს 1944 წლის კონვენციასთან.

ცვლილებები განსაზღვრავს აეროპორტისათვის 
საერთაშორისო სტატუსის მინიჭების პირობებს და 
არეგულირებს აეროდრომისა და ვერტოდრომის 
მშენებლობისათვის ვარგისი ტერიტორიის 
განსაზღვრის საკითხებს.

ცვლილებები ასევე ითვალისწინებს, აეროდრომის 
მშენებლობის ნებართვის გაცემისას დამატებითი 
პირობის შემოღებას, კერძოდ, კანონმდებლობით 
დადგენილი წინაპირობების გარდა, აეროდრომის და 
ვერტოდრომის მშენებლობის ნებართვის გაცემისას 
მხედველობაში მიიღება ფრენის უსაფრთხოების 
ინტერესები.

შეკითხვების არსებობის შემთხვევაში, გთხოვთ მიმართოთ დელოიტის საქართველოს
ოფისის შესაბამის თანამშრომლებს: 

საკონტაქტო ინფორმაცია

გიორგი თავართქილაძე

საგადასახადო და იურიდიული
დეპარტამენტის დირექტორი

gtavartkiladze@deloitte.ge

გიორგი ხუროძე

იურიდიული სამსახურის უფროსი

gkhurodze@deloitte.ge

დელოიტის შესახებ

დელოიტი გულისხმობს ერთ ან რამდენიმე დელოიტ ტუშ ტომაცუ ლიმიტედის კომპანიას ("DTTL"), მისი წევრი
კომპანიების გლობალურ ქსელს და მასთან დაკავშირებულ ორგანიზაციებს (ერთობლივად „ორგანიზაცია
დელოიტი“). DTTL (რომელიც ასევე მოიხსენება როგორც გლობალური ქსელი „დელოიტი“) და მისი ყოველი
წევრი წარმოადგენს იურიდიულად დამოუკიდებელ ცალკე პირს, რომელთაც არ აქვთ უფლება აიღონ
ერთმანეთის ვალდებულებები მესამე პირთან მიმართებაში. DTTL და მისი ყოველი წევრი კომპანია და მასთან
დაკავშირებული ორგანიზაცია პასუხისმგებელია მხოლოდ საკუთარ და არა ერთმანეთის ქმედებებსა და
უმოქმედობებზე. DTTL კლიენტებს არ უზრუნველყოფს სერვისის მიწოდებით. მეტი ინფორმაციის მისაღებად
ეწვიეთ ჩვენს ვებ-გვერდს www.deloitte.com/about.

დელოიტი არის აუდიტორული და მარწმუნებელი, საგადასახადო და იურიდიული, საკონსულტაციო, 
ფინანსური რჩევების და რისკების მართვის მომსახურებების წამყვანი მიმწოდებელი. ჩვენ კლიენტებს შორისაა
Fortune Global 500-ის დაახლოებით 90% და ასევე, ათასობით კერძო სექტორის კომპანია. ჩვენი
პროფესიონალები უზრუნველყოფენ ხანგრძლივი და გაზომვადი შედეგების მიღწევას, რაც ამყარებს
საზოგადოების რწმენას კაპიტალის ბაზრების მიმართ, ეხმარება კლიენტებს გარდაქმნასა და განვითარებაში და
საფუძველს უყრის ძლიერ ეკონომიკას, სამართლიან საზოგადოებას და მდგრად განვითარებას. დელოიტის
ისტორია 175 წელზე მეტს ითვლის და წარმოდგენილია 150-ზე მეტ ქვეყანაში. დელოიტის 345 000-ზე მეტი
პროფესიონალი მთელს მსოფლიოში მუშაობს იმ შედეგების მისაღწევად, რომლითაც ჩვენ შეგვიძლია ვიამაყოთ. 
დამატებითი ინფორმაციისთვის ეწვიეთ ჩვენს ვებ-გვერდს www.deloitte.com.

ეს შეტყობინება მოიცავს მხოლოდ ზოგად ინფორმაციას და შესაბამისად, არცერთი, დელოიტ ტუშ ტომაცუ
ლიმიტედის კომპანია ("DTTL"), მისი წევრი კომპანიების გლობალური ქსელი და მასთან დაკავშირებული
ორგანიზაციები (ერთობლივად წოდებულნი, როგორც „ორგანიზაცია დელოიტი“) ამ შეტყობინების საფუძველზე
არ ახორციელებს პროფესიულ კონსულტაციებს და მომსახურებას. რაიმე გადაწყვეტილების მიღებამდე ან
ქმედების განხორციელებამდე, რომელიც გავლენას იქონიებს თქვენს ფინანსებსა და ბიზნესზე, კონსულტაცია
უნდა გაიაროთ კვალიფიციურ კონსულტანტთან. 

დელოიტ ტუშ ტომაცუ ლიმიტედი (DTTL), მისი წევრი კომპანიები და მასთან დაკავშირებული ორგანიზაციები, 
თანამშრომლები და აგენტები არ იძლევიან არანაირ პირდაპირ ან ნაგულისხმევ რწმუნებას ან გარანტიას ამ
შეტყობინებაში მოცემული ინფორმაციის სიზუსტესა და სისრულეზე და არ არიან პასუხისმგებელი რაიმე
დანაკარგზე ან ნებისმიერი ზიანზე, რომელიც პირდაპირ ან ირიბად შეიძლება წარმოიქმნას ნებისმიერ პირთან

